
				এই পাতাটির মুদ্রণ সংশোধন করা প্রয়োজন। 
আবার মোহন סוילנסו
প্ৰলয়ঙ্কর অগ্নির মত জুলিয়া উঠিব, সেই আগুনে এই অহঙ্কার ডিটেকটিভ বেকার ভস্মীভূত হইয়া যাইবে। অন্য কোন পথে যাওয়া মিঃ বেকারের অভিপ্রেত নহে। সুতরাং আমি এই পথেই অগ্রসর হইব।
পরিশেষে আমি সাধারণকে জানাইতে চাহি যে, উক্ত ১০ই জুলাই তারিখে তাহারা যেন কৌতুহলের বশবর্তী হইয়া করেন্সি অফিসের সম্মুখে ভীড় না করেন। কারণ তাহাতে প্রথমত আমার উদ্দেশ্য বহু পরিমাণে পণ্ড হইয়া যাইতে পারে; দ্বিতীয় অনর্থক, অনাবশ্যক কোন নিরীহ ব্যক্তির জীবন বিপন্ন হইতে পারে।
সুতরাং আমার সনির্বন্ধ অনুরোধ এই যে, উক্ত দিবসে র্তাহার কারেন্সি অফিসের সম্মুখস্থ ফুটপাথে বা বিপরীত দিকের ফুটপাথে জনতার সৃষ্টি যেন না করেন।
বহুদিন শক্তিচর্চা করি নাই। এই মহান সুযোগ পাইয়া আমি নিজেকে ভাগ্যবান মনে করিতেছি। ইতি—
আপনাদের
মিঃ বেকার কাগজখানি সক্রোধে দূরে ছুড়িয়া ফেলিয়া দিলেন। তিনি দ্রুতবেগে মোটর চালাইয়া পুলিস-অফিসে গমন করিলেন এবং কমিশনারের সহিত দেখা করিবার জন্য আপনার নাম লেখা কার্ডখানি ভিতরে পাঠাইয়া দিলেন।
প্রভাতের সংবাদ তার-যোগে অবিলম্বে ভারতের ও পৃথিবীর সর্বত্র ছড়াইয়া পড়িল এবং কয়েক ঘণ্টার ভিতর সারা পৃথিবী অবগত হইল যে দসু মোহন আবার সংহার মূর্তিতে আবির্ভূত হইয়াছে।
কলিকাতার কলরবে পুলিস কর্তৃপক্ষ এবং গভর্নমেন্ট অত্যন্ত অস্থির ও উদ্বিগ্ন হইয়া উঠিলেন। একে তো তাহারা এইরূপ অবাঞ্ছিত পরিস্থিতিতে পতিত হইয়া সাতিশয় বিরক্ত হইয়া পড়িয়াছিলেন, তাহার উপর সাধারণের উৎসাহ, উদ্দীপনার লাঘব করিতে গলদঘর্ম হইতে লাগিলেন। গভর্নমেন্ট অত্যন্ত ক্রুদ্ধ হইয়া উঠিলেন। তাহার পরদিন দস্যকে গ্রেফতার করিবার জন্য পুরস্কারের অঙ্ক পঞ্চাশ হাজার হইতে এক লক্ষ টাকায় বৃদ্ধি করিয়া দিলেন।
অবস্থা এরূপ দাড়াইল যে, এক দসু মোহনের কথা ব্যতীত কলিকতার নর-নারীর মুখে আর অন্য কথা রহিল না। حيمي
কারেন্সি-অফিসের সম্মুখে দিনের পর দিন গভীর রাত্রি অবধি বহু লোক অকারণে সমবেত হইতে লাগিল। ১০ই জুলাইয়ের তখনও পাঁচ দিন বিলম্ব ছিল; তাহা হইলেও লোক-জনের আগ্রহ এরূপ পরিমাণে বর্ধিত হইয়াছিল যে, তাহারা পূর্ব হইতেই আনাগোনা । শুরু করিয়া দিল।
এরূপ জটিল পরিস্থিতিতে পুলিস প্রমাদ গুণিলেন। তাহারা চিন্তা করিলেন যে, এই জনতার সুযোগ লইয়া যদি দসু মোহন তাহার কার্য হাসিল করিয়া লইতে চায়, তবে তাহার পক্ষে সে কাজ একান্ত অসম্ভব না হইতেও পারে। জনতা নিয়ন্ত্রণের জন্য পুলিস-বিভাগ চিন্তা করিতে লাগিলেন। প্রথম প্রথম পুলিশের সাহায্যে জনতাকে দূরে রাখিবার চেষ্টা চলিতে লাগিল, কিন্তু জনতা ক্রমে এরূপ বাড়িয়া চলিল যে, তাহাও ক্রমশ অসম্ভব হইয়া উঠিল।











[image: ]

[image: ]

'https://bn.wikisource.org/w/index.php?title=পাতা:মোহন_অম্নিবাস_প্রথম_খণ্ড.pdf/৩৮২&oldid=1341024' থেকে আনীত


				
			

			
			

		
		
		  
  	
  		 
 
  		
  				০৯:৫১, ১১ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৯:৫১টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








